
36

E frattanto o sbraggiäva tûtto o giorno,

Alternando i sguaroin co-e litanie,

Scandalizzando o vexinato intorno,

Co-e giastemme ciû viaxe e ciû granïe,

In tale proporzion che de famigge,

Stavan zà in apprenscion pê proprie figge.



37

Ma o scandalo o se fâva ancon ciû grave

Da-o sentili vegnî da-o Monestê,

E do segretto non avendo a ciave,

Nè puendo immaginâ che o fosse lê,

No saveivan spiegâse sto fenomeno

Nasciûo senza raxon, nè prolegomeno.

Continûando a demôa continuamente

Sensa avei l'apparensa de cessâ,

Quarchedûn di pappè meno prûdente

Che o l'aveiva co-i prævi a tûtt'andâ,

Figûæve ûn pö se a no gh'é parsa vëa

De contâla in sce-i fêuggi ä so manëa.



39

E se parlava «de l'audace scandalo

»Di un ritrovo di briache meretrici»

E s'allûddeiva «che a trovare il bandolo

»Di questi misteriosi malefici,

»Si dovea ricercarlo nel pretume

»Rotto a(d) ogni vizio, ed ogni mal costume».

